
ideal and, most importantly, to direct them to follow the rules of good morals. After all, in the place 

where the legal culture is high, such lofty ideas as mutual respect, equality, peace and unity become 

the main motto of the people. 

The 21st century in which we live is an age dominated by intellectual wealth. Whoever does 

not realize this fact in time, if the pursuit of intellectual knowledge and intellectual wealth does not 

become the content of daily life for any nation and state, such a state will inevitably be left out of 

the way of world development. 

Life, development is constantly rising, moving towards new milestones. Mature professional 

youth who are able to take responsibility for the future development of our country are a powerful 

force that implements and realizes good efforts for the development of our country. 

Annotatsiya: Mazkur maqolada mustaqillik yillarida madaniy merosning yoshlar ijtimoiy 

faolligini oshirishdagi o‘rni, axloqiy munosabatlar, milliylik va umuminsoniylik, inson va ma’naviy 

meros munosabatlarini ochib berish, hamda ularning muhim xususiyatlarini o‘rganish, davlat va 

jamiyat taraqqiyotidagi  o‘rni falsafiy-huquqiy,  nazariy jihatdan  yoritilishiga  harakat  qilingan. 

Kalit so‘zlar: milliy, ma’naviy meros, yoshlar, jarayon, axloq, ong, ijtimoiy faoliyat, 

globallashuv, ijtimoiy-taraqiyot, ma’naviy meros. 
 

ustaqillik yillarida madaniy merosning yoshlar ijtimoiy faolligini oshirishdagi o‘rni, 

ma’naviy-madaniy merosga axloqiy munosabatning milliylik va umuminsoniylik jihatlarini 

integratsiyalashuvi masalasining ilmiy-falsafiy tahlili, inson va ma’naviy meros 

munosabatining axloqiylik jihatlarini keng ko‘lamda ochib berish, globallashuv sharoitida bu 

munosabatlarning o‘rni va ahamiyati hamda ularning muhim xususiyatlarini o‘rganish asosiy 

maqsad qilib olindi. 

Har qanday davlatning tarixiy taraqqiyot yo‘lidan ma’lumki, yurtning jadal rivojlanishi, 

muayyan yutuqlarga erishishi, xalqning farovon bo‘lishi o‘sha davlatda yoshlar ta’lim-tarbiyasi va 

kelajagiga beriladigan e’tibor darajasiga chambarchas bog‘liq. Shu ma’noda, O’zbekistonda yoshlar 

masalasi davlat siyosatining eng ustuvor yo‘nalishlaridan biri hisoblanadi1.  

Ota-bobolarimizning asrlar davomida to‘plagan ilmiy-hayotiy tajribalari, diniy axloqiy, ilmiy-

falsafiy qarashlarini o‘zida mujassam etgan nodir qo‘lyozmalarni jiddiy o‘rganish vaqti keldi. 

Bunda “Avesto”, Islom falsafasi, Abu Nasr Forobiy, Abu Rayxon Beruniy, Abu Ali ibn Ibn Sino, 

Amir Temur, Mirzo Ulug‘bek, Alisher Navoiy, Zahiriddin Muhammad Bobur, qolaversa, 

ma’rifatparvarlar va jadid mutafakkirlarining bu borada olib borgan ijtimoiy-falsafiy g‘oya-larini 

o‘rganish bu sohada olib borilayotgan ishlarning ajralmas qismi hisoblanadi. 

Milliy ma’naviy merosimiz asosida yoshlarning qiyofasining shakllanish jarayoni ma’naviy-

axloqiy ong, axloqiy xatti-harakat, ijtimoiy faoliyat va axloqiy munosabat hamda o‘z-o‘zini anglash 

bilan amalga oshiriladi, zero, vatanimiz taraqiyoti, kelajagi, xalqimiz o‘z oldiga qo‘ygan ulkan 

maqsadlarga erishish, avvalo, ma’naviy-axloqiy jihatdan etuk yoshlarga, ularning milliy ma’naviy 

merosimiz ahamiyatiga bog‘liqdir.  

Jamiyatimizda boy milliy ma’naviy merosimizni o‘rganish va tadqiq etish milliy ma’naviy 

merosimiz asosida yoshlarni tarbiyalash va o‘z navbatida ushbu merosimiz yoshlarni o‘qitishda 

muhim manba sifatida dialektik aloqadorlikda bo‘ladi. Ayniqsa, Abu Rayhon Beruniy, Al-

                                                           
1O‘zbekiston – yoshlar  mamlakati. O’zbekiston Respublikasi Prezidenti  Sh.M.Mirziyoevning BMT Bosh 

Assambleyasining 72-sessiyasida so’zlagan nutqi. “ Xalq so’zi”  gazetasi. 1-bet. 2017 y. 19 sentyabr. 

Xorazmiy, Yusuf Xos Xojib, Abu Nasr Forobiy, Mahmud Qoshg‘ariy, Xo‘ja Axmad Yassaviy, 

Xo‘ja Bahovuddin Naqshband, Najmidin Kubro, Imom Buxoriy, Imom at-Termiziy, Amir Temur, 

Mirzo Ulug‘bek, Abdurahmon Jomiy, Alisher Navoiy, Bobur Mirzo singari mutafakkir 

allomalarimizning boy ma’naviy merosi muhim ahamiyat kasb etadi.  

Ijtimoiy taraqqiyot jarayonida milliy ma’naviy merosimizni jamiyatga joriy etish quyidagi 

dolzarb masalalar echimi bilan belgilanadi:  

Birinchidan, ijtimoiy-taraqiyot jarayonida, milliy ma’naviy merosimizni yoshlar ongiga 

singdirish asosida jamiyatda ham yangilanish va o‘zgarishlar jarayoniga moslashish lozim;  

Ikkinchidan, milliy ma’naviy merosimiz asosida yoshlarni har tomonlama etuk shaxs bo‘lib 

etishishidagi shart-sharoitlardan oqilona foydalanish.  

Bugungi kun milliy ma’naviy merosimiz asosida inson omilini to‘liq ro‘yobga chiqarish va 

unda ijtimoiy adolat kabi insonparvarlik tamoyillariga amal qilishni taqozo etmoqda. Xalqimiz 

tarixiga nazar tashlaydigan bo‘lsak, eng qimmatli milliy ma’naviy merosimiz halollik, rostgo‘ylik, 

or-nomus, sharmu-hayo, mehr-oqibat, mehnatsevarlik kabi barcha insoniy fazilatlar desak hech xato 

qilmagan bo‘lamiz. Yoshlarning tarbiyasiga, kamolotga etishiga, huquqlarini himoya qilishga 

e’tiborni qaratish davlat siyosatining ustivor yo‘nlishlaridan biri hisoblanadi. Shu  o‘rinda  

muxtaram  Prezidentimizning quyidagi  fikrlari buning  tasdig‘ini  ko‘rsatadi: “- Biz  yangi  

O’zbekistonni  barpo  etishga  qaror  qilgan  ekanmiz, ikkita  mustahkam  ustunga  tayanamiz. 

Birinchisi-bozor  tamoyillariga asoslangan kuchli iqtisodiyot. Ikkinchisi-ajdod-larimizning  boy  

merosi  va  milliy  qadriyatlarga  asoslangan  kuchli  ma’naviyat”1 

Jamiyatning ijtimoiy guruhi bo‘lgan talaba yoshlar faolligi jamiyatimiz a’zolariga xos 

faollikning hamma xususiyatlarini o‘zida aks ettiradi. Talaba yoshlar ma’naviyati, avvalo, milliy 

qadriyatlar ta’sirida shakllanadi. Zero, oila, maktab, mahalla bu jarayonning tamal toshini qo‘yadi. 

Bu esa ular faolligini oshirish, talaba yoshlarda milliy qadriyatlarga sodiqlik tuyg‘usini 

tarbiyalashga xizmat qiladi. 

Bugungi globallashuv zamonida yoshlarning kalbi va ongini egallash uchun misli 

kurilmagan darajada kurash bormoqda. Bu kurashlar saxnasida O’zbekiston yoshlari qalbi va 

ongida o‘z xalqi o‘tmishiga ehtirom va muhabbat hissini singdirish dolzarb vazifaga aylanmokda. 

Shuning uchun O’zbekiston tarixini chuqur o‘rganib, uning moxiyatini anglash, yoshlarni tarixiy 

an’analar va oliyjanob fazilatlar manbalarini, ularning tarixan tarkib topganligini tushunib 

olishlariga ko‘mak beradi2. 

Ushbu mavzuni o‘rganish jarayonida quyidagi jihatlarga alohida e’tibor qaratilsa  maqsadga  

muvofiq  bo‘lar  edi: 

-ma’naviy meros tushunchasi, uning axloqiy, ijtimoiy-tarixiy negizlari, xalqimizning milliy 

o‘zligini anglashda va kishilar tafakkurini rivojlantirishdagi o‘rni; 

-globallashuv jarayonida ma’naviy merosning yoshlar ijtimoiy ongini shakllanishidagi 

belgilovchilik mohiyati va mazmuni; 

-ma’naviy merosning yoshlar ijtimoiy faolligini oshirishdagi munosabati jarayonida 

umuminsoniylik tamoyillariga e’tibor; 

Ma’naviy boyliklarimiz hisoblanmish milliy urf-odatlar an’analar va qadriyatlarimizning eng 

nodir durdonalari o‘kuv tarbiya jarayoniga kiritilsa, ular ushbu jarayonlardagi barcha ma’naviy-

ma’rifiy tadbirlarga asos kilib olinsa, shaxs ma’naviyatida, uning dunyokarashi va hulq atvorida 

ijobiy xislatlarning shakllanishida yanada ko‘prok imkonlar yaratiladi.  

Xulosa qilib aytsak, jamiyatning ma’naviy sohasi mamlakat taraqqiyotining muhim sharti va 

kafolatidir. Shu narsa haqiqatki, biron-bir mamlakat o‘z ma’naviy imkoniyatlariga tayanmay, 

odamlar ongi, tafakkurida ma’naviy va axloqiy qadriyatlarni rivojlantirmay, xalqning milliy ruhini 

uyg‘otmay turib, yuksak taraqqiyot darajasiga ko‘tarila olmaydi. Ma’naviyat insonni ruhiy 

                                                           
1 Sh.Mirziyoev. Ma’naviy-ma’rifiy  ishlar  tizimini  tubdan  takomillashtirish  masalasiga bag’ishlangan  videose-lektor  

yig’ilishidagi  ma’ruzasi. 19.01.2021 y. 
2Toxiriyon A. “Milliy-ma’naviy  merosning  yoshlar  tarixiy  ongini  shakllantirishdagi  ahamiyati”.  Zamonaviy   ta’lim 

- Современная  оброзования. 2014-3. 

poklanish va yuksalishga da’vat etadigan, uning ichki olamini boyitadigan, iymon irodasi, 

e’tiqodini mustahkamlaydigan, vijdonini uyg‘otadigan qudratli kuchdir. 

 

Foydalanilgan  adabiyotlar: 
1. O’zbekiston – yoshlar  mamlakati. O’zbekiston Respublikasi Prezidenti  

Sh.M.Mirziyoevning BMT Bosh Assambleyasining 72-sessiyasida so‘zlagan nutqi. “ Xalq so‘zi”  

gazetasi. 1-bet. 2017 y. 19 sentyabr. 

2.Sh.Mirziyoev. Ma’naviy-ma’rifiy  ishlar  tizimini  tubdan  takomillashtirish  masalasiga 

bag‘ishlangan  videoselektor  yig‘ilishidagi  ma’ruzasi. 19.01.2021 y. 

3. Toxiriyon A. “Milliy-ma’naviy  merosning  yoshlar  tarixiy  ongini  shakllantirishdagi  

ahamiyati”.  Zamonaviy   ta’lim - Современная  обро-зования. 2014-3. 

ЖИЗЗАХ ВОҲАСИ ЮЗ (ЖУЗ) УРУҒИНИНГ БЎЛИНИШИ ВА 

ЖОЙЛАШУВИ ХУСУСИДА 
 

 

Қ.Алманов 

Гулистон  давлат  университети доценти 
 

иззах воҳаси ҳудудида яшовчи аҳолининг таркиби ва этнотопономик тарихини 

ўрганишимиз жараёнида минтақада яшаб келаётган 92 бовли ўзбек 

уруғларининг энг катта бирликларидан бўлган юз (жуз) уруғини жойлашув 

ўрни, уларнинг турли тўпларга бўлиниши, шунингдек уруғ билан боғлиқ этнотопонимлар 

бизда катта қизиқиш уйғотди. Тадқиқотимиз жараёнида шу нарсага амин бўлдикки, воҳа 

юзларининг турли тўп (қавм, бўлак, ,шох, шахобча, тармоқ, бизнингча – тўп) лари номи жой 

номига айланган.  Воҳада бир неча асрлардан буён яшаб келаётган бошқа ўзбек 

уруғларининг жойлашув ўрни ва уларнинг ҳам номлари билан аталадиган этнотопонимлар 

минтақанинг тоғли туманларида кўпчиликни ташкил этади1. 

Воҳа юз (жуз)лари минтақадаги хокимият ва бошқарувдаги асосий қабила бўлган 

бўлиб, бу холат бошқа бир қатор майда уруғ ва қавмларнинг ўз номларини бу уруғ билан 

боғлаш ҳолатлари кўп учрашига олиб келган. Бунга мисол қилиб юз уруғининг тўп ва 

тармоқларида қўнғирот, қанғли, сарой, найман, қипчоқ, туркман, моғол каби уруғларнинг 

ҳам воҳада юз уруғининг таркибидаги бирор бир бўлак билан алоқадорликга эга деган халқ 

орасида қарашлар учрашига олиб келган2. Бу уруғнинг турли тўпларга бўлиниши хусусида 

XIX асрда минтақага ташриф буюрган турли туркшунос тадқиқотчиларнинг тадқиқотлари ва 

бир қатор муаллифларнинг ёзма манбалари  ва  XX аср биринчи ярим йиллигида яратилган 

турли насабномалар орқали билиш мумкин. Улардан дастлабкиси ўлкамизга ташриф 

буюрган рус шарқшунос ва ҳарбийлари А. И. Макшев, А. П. Хорошхин, А. Д. Гребинкин, 

В. В. Радловлардир. Уларнинг тадқиқотларига қараганимизда воҳа аҳолисининг этник 

таркибига оид тадқиқотларида ўзаро тафовутлар кўзга ташланади. Улардаги ўзаро 

тафовутларни маҳаллий муаллифлар тамонидан сўнгги йилларда олиб борилган 

тадқиқотларда ҳам учратамиз. Бу каби бир қанча янглиш фикрлар ёки бир ёқлама қарашлар 

устунлик қилган тадқиқотларда воҳа аҳолисининг таркиби ва этносларнинг жойлашув ўрни, 

уруғларнинг турли тўпларга бўлиниши ва этнотопонимлар масаласида ҳам бир қанча чалкаш 

фикрлар бериб ўтилган. Бу маълумотларни солиштириш ва дала тадқиқотларимиз 

                                                           
1 Алманов Қ. Жиззах воҳасида  қирғиз этноси вакилларининг жойлашуви ва этномаданий хусусиятлари./ 

Марказий Осиё цивилизация тизимида Ўзбекистон тарихи ва маданияти. Халқаро илмий-амалий конференция 

материаллари. –Қарши, 2022. –Б. 230-234. Алманов Қ. XIX аср охири - XX аср бошларида Cамарқанд вилояти 

Жиззах уездининг демографик манзараси. ГулДУ Ахборотномаси. 2020й, 1-сон. –Б. 62-68. Алманов Қ. XIX аср 

охири – XX аср бошларида Жиззах шаҳри аҳолисининг ижтимоий ва этник таркиби. http://science.nuu.uz/uzmu. 

2022, Алманов Қ.О. ХIX асрнинг иккинчи ярми – ХХ асрнинг бошларида Жиззах воҳасида 

этнотопонимларнинг шаклланиши тарихи.  https://science.nuu.uz/ Social sciences –Б. 4-6. 2022 
2 Тиловов Абдураззоқ хожи бобо 80 ёш Ғаллаорол тумани Найман қишлоғи.2024 й. 

